
келтирилган маълумотларга муаллифлар жавобгар. 

учун шолғомдан фойдаланиш тавсия этилади. У организмда модда 

алмашинувини яхшилайди. Ўз таркибидаги бактерицидлар ёрдамида соч, 

тиш, суяк ва тирноқлар мустаҳкамлигига жавоб беради ҳамда ошқозонни 

дезинфекциялайди. Қандли диабетга ҳам фойдали ҳисобланади. У паст 

калориялилиги ҳисобига юракни ёғ босишидан сақлайди. Уни ҳар қандай 

ҳолатда истеъмол қилиш билан ошқозон ва ичак фаолиятини яхшилаш 

мумкин. Шолғом қайнатилган сувга ингаляция қилиш орқали эса томоқ 

оғриғи, бронхит, лорингит ва астмадан халос бўлиш мумкин. Шунингдек, бу 

қайнатма буғи томоқ йўлини юмшатиб, балғам кўчишини енгиллаштиради. 

KOVRAK O`SIMLIGINING DORIVORLIK XUSUSIYATLARI 
1 S.M. Gafarova, 1G.A. Xudoynazarova, 2M.M.Ro`ziyeva 

1Buxoro davlat universiteti 
2 Buxoro Tibbiyot instituti "Xalq tabobati " fakulteti 

Yer yuzida dorivor o`simliklarning 10-12 ming turi bor. 1000 dan ortiq 

o`simlik turlarining kimyoviy, farmokologik va dorivorlik xossalari tekshirilgan. 

O`zbekistonda dorivor o`simliklarning 577 turi mavjud. Shulardan hozirgi vaqtda 

250 turi ilmiy tabobatda ishlatilmoqda.  

Kovrak turkumiga dunyo miyosida 140 tur kiradi. Ular asosan Sharqiy yarim 

sharda Kanar orollaridan to Kashmir va Jungorgacha tarqalgan. Kovrak - ko`p 

yillik o`t o`simlik. Ko`pchiligi efemeroid. O`zbekiston florasida tarqalgan 45 

turdan 5 turi Buxoro viloyati hududida uchraydi. Kovrak poyasining balandligi 

Janubiy G`arbiy Qizilqum iqlim sharoitida 20-25 sm.dan 1-1,5 metrgacha bo`ladi 

(Najmiddinov J.N., Gafarova S.M., 2006). 

Kovrak (Ferula assa-foetida L.) soyabonguldoshlar oilasidan, bo`yi 1 m ga 

yetadigan monokarpik (hayotida bir marta gullab meva beradigan) ko`p yillik 

o`simlikdir. U fevralning oxirida ko`karadi. Dastlab ikkita cho`zinchoq bargcha 

hosil qiladi. Shu bargchalarning o`sishi natijasida har biridan uzunligi 10 sm 

keladigan o`simta o`sib chiqadi. Kovrak bahorda ko`karib, faqat ildiz oldi barglar 

hosil qiladi. Barglari yumshoq, bandli, uch marta qirqilgan va oq tukchalar bilan 

qoplangan. Uzunligi 60-80 sm gacha bo`lgan barglar yer betini qoplab, o`ziga xos 



176 

shakl hosil qiladi. Barglari yildan-yilga kattalashib boradi, ildizi esa yo`g`onlashib 

ko`p miqdorda oziq moddalarni to`playdi. U hayotining 8-yili poya hosil qiladi va 

gullaydi. Ildizning og`irligi birinchi yili bir necha gramm bo`lsa, 8-yilga kelib bir 

necha kilogrammga yetadi. Gullaydigan yili barglarining uzunligi 50-60 sm, 

diametri 1 m gacha etadi. Poyasi bir sutkada 12-15 sm o`sadi. Mart-aprel oyida 

gullaydi. Gul beruvchi novdasining uchida sariq rangli mayda gullardan iborat 

murakkab soyabon shaklli to`pgul hosil qiladi. To`pgullar umumiy yig`indisining 

diametri 50-60 sm ga etadi. Mevasi may-iyun' oyida pishadi. Urug`i yassi, yupqa 

tukchali, ellipssimon shaklli bo`lib, uzunligi 16-20 mm ga teng. Poyasi sarg`ayib 

quriydi, ichi g`ovak, yengil, urug`i to`kilgach poyasi yalang`ochlanib qoladi.      

Kovrak urug`dan oson ko`payadi. Uni odatda kuzda ekish kerak. Ildizining 

mazasi sabzi mazasidek shirin va yoqimlidir. Shu sababli aholi uning ildizidan 

yerdan endigina ko`karib chiqayotgan paytda somsa tayyorlab ishtahali ovqat 

sifatida iste`mol qilishadi. Kovrak poyasidan chiqadigan chira "assa-fetida"dan 

sharq meditsinasida shamollaganda va bosh og`riganda foydalanib kelingan va 

foydalanilmoqda. Shuningdek, Fransiya kulinariyasida ham ishlatiladi. Uning 

tanasidan yoqimsiz hid chiqib turadi. Quritilgach bu hid yo`qoladi va mollar uchun 

yemish bo`la oladi. I.I.Granitovning ta`kidlashicha, ko`p gullagan yillari mahalliy 

xalq uni yosh novdalarini chilpib oladi va maydalab oldin suvda bir oz qaynatadi, 

so`ng olovni pasaytirib, bu suyuqlikni sekin-asta bug`latadi; natijada quyuq 

"qiyom" hosil bo`ladi. Bu "qiyom"ning mazasi shirin va hidsiz bo`ladi. Yuqorida 

aytganimizdek, uning ildizida juda ko`p kraxmal to`planadi.  

O`zbekistonda o`sadigan kovrakdan har yili 30 ming tonnagacha kovrak 

kraxmali olish mumkin. Lekin hozirgacha ana shu tabiat boyligidan negadir 

foydalanilmay kelinmoqda. Undan texnik spirt olish ham mumkin. Kovrak 

tarkibida efir moyi ham bor. Undan keladigan hid ham efir hidini eslatadi. Uning 

urug`ini qo`y, echki, qoramol va otlar yaxshi yeydi. Professor E.P.Korovin 

kovraklar turkumiga bag`ishlangan monografiyasini yozib, bu monografiya uchun 

1943 yilda V.L.Komarov nomidagi yuksak mukofotni olishga sazovor bo`ldi. 

Kovrak  ildizidan elim smola olinadi. Abu Ali ibn Sino kovrak o`simligining 

elim-smolasidan jigar (sariq kasalligida), me`da, buyrak, taloq kasalliklarini 

davolashda hamda bachadondan qon ketishini to`xtatuvchi, ishtaha ochuvchi, 

siydik haydovchi, bo`g`inlar og`riganda og`riq qoldiruvchi dori sifatida ishlatgan. 

Xalq tabobatida elim-smola tomir tortishi, o`pka sili, ko`k yo`tal, o`lat, tish 

og`rig`i va asab kasalliklarini davolashda hamda gijja haydovchi, quvvat 

kirituvchi, balg`am ko`chiruvchi dori sifatida qo`llaniladi. Bulardan tashqari, elim-

smola yara va chipqonlarga ham davo hisoblanadi. Kovrakning juda yosh 

novdalarini yanchib, qatiqqa qorib zaxmli va xavfli shishlarni davolashda 

ishlatiladi. 

Ilmiy meditsinada elim-smolaning dorivor preparatlari (nastoyka, emul'siya) 

astma, tomir tortishi va asab kasalliklarini davolashda ishlatiladi. (Najmiddinov 

J.N., Gafarova S.M., 2006). 

QORA TOL O’SIMLIGI BARGINING KIMYOVIY TAHLILI 

M.M.Abdullayev. G`.U.Siddiqov 

Namangan davlat universiteti 

Tibbiyot sohasida shishlarga qarshi ishlatiladigan o’simlik manbalari orasida 

oq tol po’stlog’ining dori vositalaridir keng ko’lamda ishlatiladi. Tol po’stlog’i 

Yevropa (2005), Angilya (2009), Germaniya (1991) farmakopeyalariga hamda 

Amerikada (1999) o’t o’simlik farmakopeyasiga kiritilagan. Rossiyada 90dan ortiq 

biologik faol qo’shimchalarining takibiga oq tolning postlog’ini yoki quruq kukun 

holida ekstrakti kiritilagan ro’yxatga olingan[1,2]. Xozirgi kunda bir qator avtorlar 

tomonidan qirmizi tol, oq tol, echki tol va majnun tol bilan vavilon tolining 

gibiridini bir yillik shoxchalarining maydalangan kukunlarining farmakologik 

effekti, oq tol po’stlog’ining damlamasi va kukuni atsetilsolitsil kislotasi hamda 

natriy diklofenakniki bilan tengligi aniqlangan[3,4]. 

Oq toldan diosmitin, izoramnetin, kareozid va salikarpin, fenol 

oksikislotalar, flavonlar, laykoantotsianidinlar, kataxinlar va xlirigen kislotalar, B 

guruh vitaminlardan tiamin (B1), riboflavin (B2), nikatin kislota (B3, PP), pentoten 

kislotasi (B3), pirodaoksin (B6), biotin (B), folievoy kislota (B9), inozit (B8) hamda 

K, P, Ca, Mg, Cu, Fe, W, Si, V, Ir,  Zn, As. Sn, Pt, Mo. Sr, Cd, Sr, U, A1, Rb, Be 

va boshqa elementlar aniqlngan. 

Bizning tatqiqot uchun olingan   Qora toldan  mikro va makro elementlar 

va moddalar uchun sifat reaksiyalar o`rin olgan. Bizda quyidagi elementlar 

aniqlanib ularni oq tolning mikro elementlaridan farqlari kuzatildi.   Mg, Cl, Cu, 

Mn, Na, K, Sm, Mo, V, Yb, Au, As, Br, Ca, La, Cd, Ce, Th, Cr, Hf, Ba, Sr, Cs, Ni, 

Sc, Pb, Zn, Co, Ta, Te, Sb elementlar borligini  Yadro inistitutida element analiz 

qilish natijasida aniqlandi. Bunda neytron aktivatsion taxlil metodi yordamida 

aniqlandi. Taxlil BBP-CM tipli yadro reaktirida neytronlar oqimi bilan nurlantirib 

amalga oshirilgan. Neytronlar oqimi zichligi 4х10E13 neyt/sm.kv.sek  da amalga 

oshirilgan.  

Ajratib olingan ekstraktiv moddalarning tarkibi sifat reaksiyalari va qog’oz 

xromatografiya usullari orqali identifiratsiya qilindi.  

